
Drejtoria për Ekonomi, Financa dhe Zhvillim 
 

Debat Publik me Qytetarë 
 

“Projektbuxheti i Komunës së Obiliqit për vitin 2027 dhe Vlerësimet për vitet 2028-2029” 

 

PROCESVERBAL 

 

Data: 28.08.2026 

Ora e fillimit: 11:00 

Lokacioni: Plemetin 

Të pranishëm në këtë dëgjim publik ishin: z.Bashkim Gashi – Shef i Kabinetit , z.Besnik Salihu – Zyrtar Kryesor 
financiar, Adem Halili – Zyrtar për Media, si dhe banorë dhe përfaqësues të komunitetit të Plemetinit.  

Takimin e hapi z.Bashkim Gashi- Shef i Kabinetit , i cili përshëndeti dhe falënderoi të pranishmit për 
pjesëmarrjen. Ai i njoftoi pjesëmarrësit për qëllimin e dëgjimit buxhetor dhe i ftoi banorët që t’i paraqesin 
kërkesat, shqetësimet dhe propozimet e tyre. 

Në vazhdim, z.Besnik Salihu- zyrtar Kryesor  financiar, prezantoi planifikimin buxhetor të Komunës për 
periudhën 2027–2029 dhe , dha sqarime lidhur me Qarkoren Buxhetore të Ministrisë së Financave dhe strukturën 
e buxhetit komunal. Sipas prezantimit për vitin 2027, buxheti i përgjithshëm i planifikuar është 17,031,570.00 
euro. Buxheti ndahet në kategoritë kryesore: paga dhe mëditje 6,829,820.00 euro; mallra dhe shërbime 
2,372,033.00 euro; shpenzime komunale 379,500.00 euro; subvencione dhe transfere 1,350,000.00 euro; dhe 
investime kapitale 6,135,217.00 euro. Pjesëmarrësit u njoftuan gjithashtu për investime të tjera që pritet të 
realizohen nga niveli qendror, përfshirë projekte infrastrukturore dhe zhvillimore. 

z.Vasić Marko – Banor në Plemetin, paraqiti shqetësimin lidhur me gjendjen e rrugës Joviq. Ai theksoi se rruga 
është në gjendje të rënduar dhe vështirë e kalueshme, veçanërisht gjatë dimrit. Sipas tij, ndërhyrjet e deritanishme 
kanë qenë kryesisht shtrime me zhavorr dhe nuk kanë ofruar zgjidhje afatgjatë. Kërkoi që përfaqësuesit e Komunës 
të dalin në terren për ta parë gjendjen nga afër. Po ashtu, ngriti çështjen e kanalizimit të dëmtuar dhe të hapur, 
problem që, sipas tij, është shkaktuar gjatë punimeve në hekurudhë dhe që shkakton kundërmim pranë shtëpive. 
Si problem tjetër paraqiti mosmbledhjen e mbeturinave për rreth dy muaj, pavarësisht pagesës së shërbimit. 

z.Bashkim Gashi – Shef I Kabinetit Falënderoi banorët për paraqitjen e kërkesave dhe sqaroi se përfaqësuesit e 
Komunës kanë qenë edhe më herët në terren për t’u njohur nga afër me problematikat e paraqitura. Megjithatë, 
theksoi se gjatë javës së ardhshme do të realizohet sërish një dalje në terren për verifikimin e gjendjes dhe 
adresimin e çështjeve te drejtoritë përgjegjëse. Për çështjen e mbeturinave, sqaroi se kanë ndodhur ndryshime 
lidhur me operatorin e pastrimit dhe se do të ndërmerren masat e nevojshme për trajtimin e problemit. Gjithashtu, 
i informoi banorët për platformën “Alo Komuna”, duke theksuar se çdo kërkesë apo ankesë e parashtruar përmes 
kësaj platforme evidentohet dhe është e qasshme për drejtorët e drejtorive përkatëse, me qëllim të shqyrtimit dhe 
trajtimit sipas kompetencës. 

z.Akif Mustafa – Banor në Plemetin Paraqiti problemet me kanalizimin, si dhe shqetësimin për një objekt/shtëpi 
në gjendje të rënduar pranë rrugës Sokoli, e cila sipas tij rrezikon të shembet dhe mund të paraqesë rrezik. Ngriti 
gjithashtu problemet me furnizimin me energji elektrike. 

z.Bashkim Gashi –Shef I kabinetit Njoftoi se punimet infrastrukturore të parapara pritet të fillojnë brenda rreth 
15 ditësh dhe se në kuadër të tyre pritet të trajtohen edhe çështje që lidhen me kanalizimin. 

z.Mërgim Mustafa – Banor në Plemetin, paraqiti problemin me bllokimin e kanalizimit në rrugën Bregaj dhe 
theksoi se për këtë çështje janë bërë kërkesa edhe më herët. 

z.Faton Beka – Kryesus për Komunitet Falënderoi Komunën për bashkëpunimin me banorët dhe theksoi se disa 
prej problemeve të paraqitura janë të pranishme prej vitesh dhe se në vitet e kaluara nuk janë ndërmarrë masa 
konkrete për zgjidhjen e tyre. Ai vlerësoi angazhimin aktual të Komunës së Obiliqit dhe institucioneve të nivelit 
qendror për adresimin e këtyre çështjeve. Gjithashtu, kërkoi kujdes dhe bashkëpunim nga banorët për 
mirëmbajtjen e investimeve publike dhe theksoi rëndësinë e trajtimit të kërkesave të paraqitura nga komuniteti. 

z.Afrim Krasniqi – Banor në Plemetin, ngriti shqetësimet lidhur me furnizimin me ujë dhe energji elektrike, si 
dhe mungesën e ndriçimit publik, duke theksuar se mungesa e ndriçimit paraqet rrezik për banorët. Shefi i 
Kabinetit bëri të ditur se çështjet e energjisë elektrike do të adresohen te KEDS-i, ndërsa çështjet në kompetencë 
komunale do t’u përcillen drejtorive përgjegjëse. 
z.Abdyl Mustafa –Banor në Plemetin Paraqiti kërkesë për ndërtimin/rregullimin e trotuarit nga rruga Sokoli 
deri te shkolla, me qëllim të krijimit të kushteve më të sigurta për lëvizjen e banorëve dhe nxënësve. 

z.Qamil Gashi – Banor në Plemetin, paraqiti kërkesë për rregullimin e rrugës Sokoli. 

Në përfundim të takimit, z.Bashkim Gashi, Shef i Kabinetit, falënderoi banorët për pjesëmarrjen, diskutimet 
dhe kërkesat e paraqitura. Ai theksoi se kërkesat dhe shqetësimet e evidentuara do t’u përcillen drejtorive dhe 
institucioneve kompetente për shqyrtim dhe trajtim, në përputhje me kompetencat dhe mundësitë buxhetore. 

Gjithashtu, bëri të ditur se gjatë javës së ardhshme do të realizohet dalje në terren për verifikimin e disa prej 
problemeve të paraqitura. Çështjet që lidhen me rrugët, kanalizimin, furnizimin me ujë, ndriçimin publik dhe 
shërbimet e tjera në kompetencë komunale do t’u përcillen drejtorive përgjegjëse për trajtim, ndërsa shqetësimet 
lidhur me furnizimin me energji elektrike do të adresohen te KEDS-i. 

Pjesëmarrës në këtë takim ishin 22 persona. 

Takimi u përmbyll  në ora 11:55. 

Procesmbajtëse: Marigona Kozmaqi 

Drejtoria për Ekonomi, Financa dhe Zhvillim 
 

Debat Publik me Qytetarë 
 

“Projektbuxheti i Komunës së Obiliqit për vitin 2027 dhe Vlerësimet për vitet 2028-2029” 

 

PROCESVERBAL 

 

Data: 28.08.2026 
Ora e fillimit: 14:00 

Lokacioni: Bibloteka e Qytetit 

Të pranishëm në këtë debat publik ishin: Shefi I kabinetit, z. Bashkim Gashi, Drejtori i DEFZH-së z. Besnik 
Krasniqi, Zyrtari  Kryesor Financiar z. Besnik Salihu, anëtarë të grupit punues për konsultime publike. 

Në takim nuk ishte i pranishëm asnjë qytetar edhe pse njoftimi me nr. 04-104-02-24842-26 të datës 14.08.2026 
ishte publikuar ashtu sic e parasheh ligji dy jave me pare. 

Takimi përfundoi në ora 14:20 me gjithsej 0 pjesëmarrës. 

Procesmbajtëse: Mimoza Hashani 

REPUBLIKA KOSOVA - REPUBLIC OF KOSOVO    

KOMUNA E OBILIQIT 
OPŠTINA OBILIĆ - MUNICIPALITY OF OBILIC

 

Drejtoria për Ekonomi, Financa dhe Zhvillim 
 

Debat Publik- Takim me Kryetarë të Këshillave Lokal 
 

“Projektbuxheti i Komunës së Obiliqit për vitin 2027 dhe Vlerësimet për vitet 2028-2029” 

PROCESVERBAL 

 

Data: 28.08.2026 
Ora e fillimit: 15:00 

Lokacioni: Bibloteka e Qytetit 

Të pranishëm në këtë debat publik ishin: Shefi I kabinetit, z. Bashkim Gashi, Drejtori i DEFZH-së z. Besnik 
Krasniqi, Zyrtari  Kryesor Financiar z. Besnik Salihu, anëtarë të grupit punues për konsultime publike. 

Në takim nuk ishte i pranishëm asnjë qytetar edhe pse njoftimi me nr. 04-104-02-24842-26 të datës 14.08.2026 
ishte publikuar ashtu sic e parasheh ligji dy jave me pare. 

Takimi përfundoi në ora 15:20 me gjithsej 0 pjesëmarrës. 

Procesmbajtëse: Mimoza Hashani 

REPUBLIKA E KOSOVËS 

KOMUNA E OBILIQIT 
OPŠTINA OBILIĆ - MUNICIPALITY OF OBILIC

 

KUVENDI KOMUNAL OBILIQ 

Diskutim Publik me Qytetarë 
 

“Projektbuxheti i Komunës së Obiliqit për vitin 2027 dhe Vlerësimet për vitet 2028-2029” 

PROCESVERBAL 

 

Obiliq- Salla e Kuvendit Komunal 

Data: 14.09.2026 
Ora e fillimit: 10:07 

Të pranishëm në këtë debat publik ishin: Kryesuesi i Kuvendit Komunal z. Sami Ahmeti,  Drejtori i DEFZH z. 
Besnik Krasniqi, Drejtor te drejtorive të ndryshme, Zyrtar Komunal, qytetarë. 

Mbledhjen e hapi Kryesuesi i Kuvendit Komunal z. Sami Ahmeti, i cili para të pranishmëve prezantoi projekt 
buxhetin e Komunës së Obiliqit për vitin 2027 dhe Vlerësimet për vitin 2028-2029, njoftoj mbi zhvillimin e 
projekteve kapitale në Komunën e Obiliqit, theksoi rëndësinë e planifikimit të kujdesshëm të buxhetit për të 
siguruar financimin e projekteve që përmirësojnë infrastrukturën, edukimin, shëndetësinë dhe cilësinë e jetës për 
banorët e Obiliqit.  

Drejtori i DEFZH-së z. Besnik Krasniqi, merr fjalën dhe e prezanton projekt-buxhetin e Komunës së Obiliqit në 
mënyrë më të detajuar, dhe tregoi buxhetin edhe për vitin 2028 i cili është 17,932,888.00 euro, ndërsa për vitin 
2029 është 18,660,822.00 euro 

Drejtori i DEFZH-së z. Besnik Krasniqi, para të pranishmëve prezantoi buxhetin për vitin 2027:  

Totali i Buxhetit – 17,031,570.00 € 

➢ Granti i përgjithshëm – 5,315,760.00 € 
➢ Granti specifik për arsim – 4,056,661.00 € 
➢ Granti specifik për shëndetësi – 1,532,038.00 € 

 

Ligji për Obiliqin  (05/L-044) – 4,518,087.00 € 

Të hyrat vetanake – 1,609,024.00 € 

 

Ndarja ekonomike: 

➢ Paga dhe mëditje – 6,829,820.00 €  
➢ Mallra dhe shërbime – 2,372,033.€  
➢ Shpenzime komunale – 379,500.00 €  
➢ Subvencione dhe transfere – 1,315,000.00 €  
➢ Investime kapitale – 6,135,217.00 €  

Pas prezantimit të Buxhetit për vitin 2027, Kryesuesi i Kuvendit Komunal z. Sami Ahmeti hapi debat për 
komente, ide dhe propozime për të pranishmit: 

• Skender Ajvazi: Kam një kërkesë në lidhje me lagjen te Shkolla Amerikane kemi problem me 
kanalizimin e Prishtinës, dhe ky kanalizim po rrjedh edhe ne oborret tona, kërkoj nga ana juaj që të 
ndërmerrni masa. Dhe një kërkese tjetër në lidhje me shkollën amerikane kur është koha kur nxënësit 
shkojnë por edhe kur e përfundojnë mësimi, është shumë rrezik sepse nuk ka trotuar dhe shpesh edhe 
lëndohen këtë mundë ta vërtetoni edhe në orën 08:00 dhe në orën 15:00, andaj ju kërkojmë të shtroni 
trotuar. 

• Sami Ahmeti: Sa I përket pyetjes së parë është dashtë të jetë këtu drejtori I DSHPE-së z.Valon Svirca, 
mirëpo këtë kërkesë do ta adresojmë tek drejtori, ndërsa sa I përket pyetjes së dyte ne mungese te 
trotuarit rrezikohen qytetarët I kalojmë fjalën drejtorit për Infrastrukturë z. Shalaku. 

• Naim Shalaku- kemi kërkesa te shumta por edhe këtë kërkesë do ta shqyrtojmë me ekipin tim 
profesional dhe ta shohim si është gjendja dhe  nëse ekziston mundësia do ta fusim në planifikim të 
buxhetit për vitin e ardhshëm. 

• Ilmi Mustafa- Brezhnice- kemi problem me rruge kanalet e cila është rreth 600 m, kur është shtruar 
asfalti ka ujë shumë dhe është prish asfalti, kanë pas në planifikim të rregullojnë kanaletën shumë më 
herët nuk e di pse ky problem nuk është rregulluar më herët. Kërkesa e dytë ka të bëjë me ndriçimin I 
cili mungon kemi bere kërkesë me herët por ky problem sot e asaj dite mbetet ashtu, jemi një lagje 
kogja e madhe, kemi të bëjmë me Rrugën “Shahiqi”. 

• Naim Shalaku- a behet fjala për kanaleten që vitin e kaluar kanë punuar në të, është një kontratë në 
vlerë prej 100.000-euro por 50.000-euro janë shpenzuar vetëm ndërsa 50.000- euro I ka marrë 
përmbaruesi në këtë kontratë përfshihet kanaleta në Brezhnicë, janë të përfshira edhe katër rrugë tjera 
është një rrugë në Milloshevë, një është te Sekiraqt në Mazgit dhe një është në qytet, edhe pse është 
Project prej vitit kaluar është dashtë të kalojnë 50.000 euro për vitin e ardhshëm por jo nuk është bërë 
dhe kjo është arsyeja pse është mbet në gjysme kjo. Andaj kjo është e pamundur për këtë vit por 
shohim për vitin e ardhshëm. 

• Ilmi Mustafa: Sa I përket ndriçimit sepse vetëm rruga jonë nuk ka ndriçim diku 600 m. 
• Valon Svirca; Është në Projekt, jo vetëm kjo rrugë por edhe shumë rrugë tjera po shpresojmë që nuk 

do të ketë problem më me ndriçim. 
• Xhemile Krasniqi: A do te ketë diçka për Hade e re për shkollën e cila nuk ka rrethoja dhe është jo e 

sigurte për fëmijët. Rruga te Sekiraqt vetëm e kuptuam, po pjesa deri te parku te Lajthijat dhe lidhet me 
Mazgit tek Shkolla “Ibrahim Rugova” është një rrugë lidhëse shumë e mirë por që nuk kemi qasje në të 
sepse është një kompani dhe kalojnë shumë kamionë me pesha të rënda dhe është prish rruga edhe pse 
është shtruar me zhavorr dhe është dëmtuar a ka mundësi te rregullohet edhe pse është prone e 
kontestuar. 

• Naim Shalaku: A mund ta dimë më saktë për rrugën. 
• Xhemile Krasniqi: Po është rruga te Sekiraqt që lidhet me rrugën “Dita e Flamurit” dhe vazhdon mbi 

Lajthia dhe del te Shkolla “Ibrahim Rugova” aty tek tuneli. Pra a do të shtrohet e asfalt apo jo sepse ka 
qenë për vitin e kaluar për vitin e kaluar. 

• Naim Shalaku: Me të vërtet nuk e kam të qartë cila është rruga andaj ju ftoj në zyrë tek unë dhe të më 
tregoni më saktë për cilën rrugë bëhet fjalë dhe do t’iu tregoj më saktë dhe me detaje në lidhje me këtë. 

• Fazli Pervetica: I kemi pasur dy rrugë në lagjen “Koskovik” për mi shtruar në projekt vitin e kaluar, 
më konkretisht rruga “Përvetica” dhe rruga “Behrami” janë segmente te shkurta, buxheti nuk ka 
mjaftuar për vitin e kaluar sepse kam pyet drejtorin e Infrastrukturës dhe të Shërbimeve Publike, por 
nuk ishin as per vitin e ardhshëm në projekt dhe kam kërkuar edhe prej Drejtorit të Infrastrukturës që të 
planifikohet për vitin e ardhshëm. 

• Naim Shalaku: Po kemi biseduar me z. Pervetica e vërtet që kanë qenë të planifikuara për vitin 2026, 
por kanë qenë të planifikuara vetëm 50.000 euro dhe është bërë fjalë për mbi 10 rrugë dhe është e 
pamundur të bëhet shtrimi i  dhjetë rrugëve me këto mjete. Tani jemi duke e bërë planifikimin për vitin 
e ardhshëm ne veçse mjetet i  kemi ndarë por rrugët ende nuk i  kemi vendosur, tani ne bisedojmë së 
bashku me ekzekutivin dhe vendosim se cilat rrugë janë më me prioritet edhe në Brezhnicë por edhe në 
fshatrat tjera. 

• Faton Beka: Jam nga fshati Palaj dhe përfaqësoj komunitetin ashkali dhe do te doja ti paraqes disa 
kërkesa që kanë të bëjnë me investime kapitale. Në Palaj rruga “Ari i  zi” kalojnë shumë kamionë të 
cilat kanë peshë të rëndë dhe kërkojmë nga ju që të bëhet edhe trotuari. Edhe në Plemetin ka kërkesa të 
vazhdueshme në lidhje me kanalizimin në rrugën “Vllaznim Bashkim”, rruga “Vidovdanska”, rruga 
“Sokoli” dhe rruga “Bregaj”, njëkohësisht disa segmente të rrugës “Sokoli” kanë nevojë të asfaltohen. 

• Naim Shalaku: Sa i  përket fshatit Palaj me këtë do të merrem në ditët në vijim, sepse kemi në projekt 
kanalizimin që ka shumë problem dhe është në vlerësim tenderi dhe kryhet, ndërsa sa i  përket fshatit 
Plemetin ne rrugën “Sokoli” është në projekt të investohen gati gjysme milioni, sivjet jemi me tender 

me Ministrinë e Kthimit 120 mijë euro investohen edhe janë pesë segmente të kësaj rruge dhe është 
edhe një pjesë e kanalizimit por që ende është në procedurë, sivjet e kemi vetëm një pjesë d.m.th 30.00 
euro dëme për kanalizim. 

• Zejnullah Krasniqi: Një kërkesë edhe pse nuk qenka Drejtori i  Urbanizmit do të doja ta potencoj një 
rast shtrirja e infrastrukturës, rrjetit kanalizim, ujësjellës në Lagjen “Hade e Re” dhe siç e dini ne jemi 
shpronësuar dhe aty as ka ujë as  nuk ka kanalizim as rrymë  tash kanë filluar ndërtimin e shtëpive të 
reja të banorëve që janë shpronsuar ndoshta nuk është e paraparë për buxhetin komunal por si inicim 
për rastet për shtrirjen e rrjetit kisha kërkuar me lëviz në këtë drejtim dicka. 

• Naim Shalaku: sa i  përket Hades së Re unë besoj që është shtrirja e kanalzimit dhe e ndriçimit. 
• Zejnullah Krasniqi: Jo nuk ka as ndriçim as kanalizim po flas për pjesën e poshtme prej ku është 

shkolla, xhamia ku ndërtohet nuk ka por truallet janë dhënë. 
• Naim Shalaku: Po flas për pjesën e banueshme ka disa probleme të vogla me kanalizim dhe së shpejti 

do të jemi së bashku me Ministrinë e Infrastrukturës në projekt edhe me ndriçim edhe me kamera, 
ndërsa për pjesën poshtë do ta shqyrtojmë ketë mundësi së bashku me Drejtorin e Urbanizimit. 

• Sabri Zeka: jam nga Brezhnica, kemi nevojë për trotuar që është i  nevojshëm sidomos për nxënësit 
diku 2-3 kilometra ku fshati lidhet me tre rajone dhe një kërkesë tjetër e cila është të pastrohet kanali 
diku 5 km Brezhnicë- Stanovc dhe është një prioritet i  rëndësishëm për mirëmbajtjen e rrugës, e kemi 
edhe një kërkesë te restoranti “Brezhnica” është një urë e cila na lidh 4 lagje dhe 1/3 është rrëzuar dhe 
ka rrezikshmëri shumë të mëdha dhe kanë ndodhur disa aksidente fatmirësisht me pasoja të vogla, kemi 
edhe rrugën “Hisen Hajdari” 700 m të shtrohet asfalt sepse gjatë dimrit është e rrezikshme dhe lidhet 
me rrugën “Ilmi Përvetica”. Kemi nevojë edhe për ndriçim për rrugën prej shkollës 1 km nuk ka 
ndriçim e ka prish rrufeja, kemi edhe disa pjesë në mahallën “Lushnje” me 150m rrugë e rendit të 
katërt ende pa përfunduar të asfaltohen, ujë nuk kemi të pijshëm. Mahalla “Lushnje” “Koshkoviku” 
dhe te Paqaradt dhe Përvetict, për projektin mi subvencionuar autobusët ne nuk kemi përfituar asgjë 
sepse nxënësit rreth 2km e më shumë nuk kanë se si të vijnë dhe gjithmonë po detyrohemi të shkojmë 
ne ti marrim pra më së largu është 2 km. Dhe një pyetje për Komunën se çka kemi përfituar ne që po i  
financojmë këto linja të autobusëve dhe pyetja tjetër që brenda mundësive si pikë më e lartë në Obiliq 
të ndalet shpërngulja. 

• Sami Ahmeti: Para se t’iu kaloj fjalën Drejtorëve po një mori kërkesash që janë të ngjashme me të 
gjitha kërkesat që kanë të gjitha fshatrat dhe jo gjithçka mund të orientohet në një debat të tillë publik 
mirëpo komuna ka ndërmarre një veprim duke bërë një platformë “ALO Komuna” ku ju mund ti 
adresoni të gjitha këto kërkesa nga shtëpia juaj dhe ku po del që është shumë efikas sepse vetëm deri 
më tani ka shumë kërkesa në raport ditor e javor dhe ju lutemi që të bëni kërkesa të shumta që ju jepen 
zgjidhje të shpejta sepse nuk ka nevojë të bëhet planifikim buxhetor siç është në mirëmbajtjen e 
ndriçimit. 

• Valon Svirca: Rregullimi i  ndriçimit ekzistues Brezhnicë- Kozaricë besoj që do të bëhet në periudhe 
prej 10 ditëve, sa i  përket ujit jemi takuar me ujësjellësin dhe diku prej 1 milioni do të fillojmë 
rregullimin e ujit në komplet Komunën, ndërsa sa i  përket transportit do të flasim me operatorët dhe 
me ekspertet dhe do të mundohemi ti përfshijmë të gjithë territorin, ne si ekzekutiv jemi munduar që ti 
përfshijmë të gjithë fshatrat dhe është dashtë një subvencionim që të rregullohet i  gjithë transporti 
publik p.sh. të përfshihet edhe Grabovci, Mazgiti i  ulët, Mazgiti i  Lartë, Hadja e re dhe Hadja, dhe 
sepse në komuna tjera kemi vërejt që operatorët po largohen dhe nuk ka linja të transportit dhe që kjo të 
mos ndodhë në komunën tonë që operatorët e transportit të heqin dorë dhe qytetarët të mos mbeten pa 
transport e kemi parë të mundshme të bëhet subvencionimi dhe viteve të tjera do të i  lirojmë nga 
pagesa disa kategori siç janë nxënës, veteranë dhe kategori tjera. 

• Sami Ahmeti: Këtu nuk përfitojnë personat që nuk duan ta përdorin autobusin por kemi shumë 
qytetarë të cilët kanë nevojë për transportin publik, dhe e kemi parë si projekt që çdo lokalitet të ketë 
mundësi të ketë qasje në transportin publik, në lokalitetet që nuk ka shumë qytetarë dhe për ta kthyer 
besimin te qytetarët per transportin ne kemi dashur ta subvencionojmë linjën e atij transporti dhe të 
kenë qasje edhe ata qytetar. Siç e tha edhe drejtori në vitet e ardhshme shihen ndryshime tjera ne vetëm 
sa kemi filluar dhe me buxhetin që kemi rishikuar kemi arrit me e shti si projekt dhe nga viti tjetër do të 
përfitojnë nxënësit, pensionistët, familjet e personave të dalura nga lufta kështu fillon dhe duhet të 
fillojmë nga diçka. Por qka është e rëndësishme që qytetari ta di se do të ketë transport në këtë orë e në 
këtë vend. 

• Zelushe Kelemendi: Prioritet do ti jepja Shëndetësisë, Ambientit. Unë e di që buxheti për shëndetësi 
në të kaluarën ka qenë shumë i  ulët dhe në Komunën e Obiliqit fatkeqësisht cdo ditë kemi probleme 
shëndetësore pa dallim moshe. Te ambienti të ketë më shumë zona të gjelbra të ruhen ato ekzistuese 
ndërsa te siguria do ta bëja një pyetje për Drejtorin e Shërbimeve Publike në lidhje me kemi një sistem 
me kamera brenda qytetit deri në dalje të qytetit tashmë nuk funksionon dhe do të doja të dija se a do të 
funskionalizohet sepse në të kaluarën ka qenë një lehtësim për qytetin sepse ka pasur më pak vjedhje. 

• Sami Ahmeti: Sa i  përket pjesës së dytë për çështje të sigurisë e kishim biseduar në formë pak më të 
ngushtë, pjesës së parë kalojmë fjalën te drejtoresha e shëndetësisë. 

• Albertina Dedinca: Buxheti i  Shëndetësisë është grand specifik qeveritar që e cakton qeveria pastaj te 
çështja e subvencionimit dhe transfereve sivjet kemi planifikuar që për vitet në vijim me rrit këtë 
kategori dhe të bëjmë një sistem pa më ndryshe edhe pse këtë vit kemi funksionuar siç është 
funksionuar viteve të tjera, do ta bëjmë një sistem më ndryshe ku ka theks të veçantë fëmijët me nevoja 
të veçanta, rasteve sociale pastaj të gjithë qytetarëve të tjerë me sëmundje kronike dhe zotohemi të 
bëjmë një sistem më të unifikuar p.sh nëse dy tre qytetarë vuajnë prej një sëmundje të njëjte të 
subvencionohen njëjte. 

• Sami Ahmeti: Faleminderit shumë Drejtoreshë ju përgëzojë ju dhe Kryetarin edhe në ndërtimin e 
QKMF-së sepse objekti aktual nuk i  plotëson kushtet elementare me të gjitha standardet dhe do ti 
shërbejë popullit për të mirë. 

• Dedinca: Një pyetje për Drejtorin e Shërbimeve Publike, çka keni planifikuar për fshatin Lajthishtë 
sepse janë disa rrugë të pashtruara dhe kemi probleme me trotuar sepse fëmijët rrezikohen dhe kemi 
problem me parking tek varrezat. 

• Valon Svirca: Sa i  përket parkingut ishim javën e kaluar dhe e kemi pare se çka mund të bëjmë dhe 
shumë shpejt do ta rregullojmë parkingun tek varrezat. 

• Naim Shalaku: Sa i përket Lajthishtës kemi dal në terren dhe i  kemi mbikëqyr disa rrugë dhe kemi 
bërë plane dhe të bëjmë shtrirjen e asfaltit aq sa na lejon buxheti, ndërsa sa i  përket trotuarit të rrugës 
kryesor ajo ka nevojë shumë por edhe për ndriçim por gjithçka varet prej buxhetit sepse koogjenerimi 
po na merr një pjesë të madhe të buxhetit. Për Lajthishtë kemi plan edhe ndërtimin e një çerdhe. 

• Ylli Shala: Plemetin. Kërkesat i  kemi adresuar te Kryetari por kërkesa kryesore janë mbeturinat lagjja 
“Haliti”, “Ibrahimi”, “Bregaj” dhe disa lagje të komunitetit rom-ashkali janë disa pika ku bëhet 
grumbullimi i  vogël i  mbeturinave dhe do të kërkoja nga ju që të largohen. Kam një falënderim sa i  
përket shkollës sepse renovimi i  shkollës është shumë i  mire dhe ju përgëzoj për punën e mirë që po 
bëni. 

• Sami Ahmeti: Deri më tani janë larguar rreth 23 deponi ilegale nga Komuna e Obiliqit dhe deri më 
tani ju lutem të bëni ankesë në platformën “ALO Komuna”. 

• Magribe Salihaj: Përfaqësoj aktivin e gruas, kemi shumë kërkesa por më e rëndësishmja është se ne 
operojmë në shtëpinë e të moshuarve dhe është vendi shumë i  vogël që të bëhet zgjidhje për ne gratë 
kërkesa tjera kemi shumë por kjo për momentin është më e rëndësishmja. 

• Albertina Dedinca: Sa i përket katit të dytë që është planifikuar të bëhet në qendrën ditore të pleqëve e 
di që ka qenë tek investimet kapitale ndoshta që të bëhet me dije ju jeni organizatë që veproni me gratë 
dhe me gratë pensioniste. Unë me z. Selim Krasniqin kemi takime te shpeshta dhe nevojat e 
pensionistëve të Komunës së Obiliqit jemi munduar ti adresojmë nevojat e pensionistëve në mënyrën 
më të mirë të mundshme dhe i  kemi plotësuar aq sa i kemi mundësitë. Por nuk mundem të ju premtoj 
që do të ju siguroj hapësirë me të madhe dhe ti bind ata ndërsa ju si aktiv i  gruas funksiononi edhe 
gratë jo pensioniste. 

• Magribe Salihaj: është fakt që i  kemi edhe gratë jo pensioniste që nga fillimi i  themelimit të aktivit, 
tash po na thonë që ti largojmë por nuk e shoh të arsyeshme ti largojmë sepse ato nuk punojnë dhe të 
vetmin aktivitet që kanë janë të vijnë aty. 

• Albertina Dedinca: Të lutem të mos kemi keqkuptime nuk po them ti largoni gratë dhe përkundrazi 
vlerësoj shumë punën që e bëni ju me ato gra të moshës së mesme dhe takimet që ju bëni çdo të enjte, 
por ndoshta kur ka ndodhë kjo përqarja në mes ju dhe organizatës së pensionistëve e është që sa kam 
vërejtur ka edhe gra të moshës 20 vjeçare të cilat me këtë kartelën e anëtarësisë që ju lëshoni ato 
kërkojnë shërbime me atë kartelë dhe prej pagesave lirohen kategori të veçanta sipas Ligjit të Kujdesit 
Primar Shëndetësor, dhe ato gra nuk mund të lirohen prej pagesave për trajtimet që bëjnë në QKMF 
dhe për këtë u shkaktuar ai konfuziteti se pse disa vajza të reja që mund të kyçen në tregun e punës të 
lirohen nga pagesa vetëm pse janë pjesë e një OJQ-je. 

• Magribe Salihaj: Është e vërtet që disa keqpërdorime të kësaj kartele ka pasur. Por fajtore nuk janë 
ato gra apo ne që ju kemi dhënë por fajtore është QKMF-ja që personeli nuk e ka dit Ligjin dhe 
kategoritë të cilat lirohen nga pagesa. 

• Albertina Dedinca: Jo për këtë është keqkuptuar sepse është insistuar se vetëm pse e kanë kartelen të 
lirohen nga pagesa. 

• Magribe Slaihaj: Po i  kam njoftuar gratë që kjo libreze ju shërben vetëm për aktivin e gruas dhe 
prandaj i  kam marre te gjitha grave që nuk janë pensioniste librezat. 

• Ganimete Aliu: Po kyçem në bisedën paraprake sepse unë jam ajo që kam themeluar aktivin e gruas 
në kuadër të organizatës së pensionistëve dhe e ftoj Magriben që të takohemi së bashku me 
drejtoreshën e shëndetësisë dhe ta diskutojmë më gjerë dhe ti gjejmë një zgjidhje që është e mirë për të 
gjithë. Po kjo nuk është një OJQ por pjese e shtëpisë së pleqëve. Sa i  përket kërkesës në Mazgit kemi 
problem me qenë endacak probleme këto që po ndikojnë shumë për qytetarët e Mazgitit dhe problemi i  
varrezave një problem i  kamotshëm që nevojitet urgjentisht të bëjmë një zgjidhje. Si lagje “Aliu” kemi 
nevojë edhe për shtylla edhe për drita 

• Sami Ahmeti: Sa i përket çështjes së qeneve endacak sa e di unë kemi një kontratë aktive për trajtimin 
e tyre dhe sa i  përket çështjes së varrezave do të bëhet e pamundura sepse ky problem është edhe në 
fshatra tjera dhe duhet të ketë parasysh Drejtoria sepse ndikon drejtpërdrejte në jetën e njerëzve. 

• Agim Haziri: Mazgit i  Ulët. Ndërtimi i  një parku në rrugën “Agron Rrahmani”, dhe shtrimi i  një 
shtrese asfalt në po të njëjtën rrugë sepse është shumë e dëmtuar 350m dhe eliminimi i  një gunge dhe 
vendosja e një gunge të re. 

• Valon Svirca: Ne i  kemi rregulluar rrugët për eliminimin e gropave dhe për momentin nuk e dimë a 
ka buxhet, por për momentin nuk është gjendja keq, kam qenë vetë edhe pse është rrugë pa dalje, dhe 
duhet ta lajmëroni policinë nëse ka lëvizje të shpejtë të automjeteve. 

• Sami Ahmeti: Drejtori i  Mjedisit nuk është këtu dhe do ta lajmërojmë dhe do të mundohemi ta 
inkorporojmë për vitin e ardhshëm. 

 
Në fund të takimit, Kryesuesi i  Kuvendit Komunal Sami Ahmeti, falënderoi të gjithë pjesëmarrësit për 
pjesëmarrjen dhe angazhimin e tyre, dhe të gjithë zyrtarët të cilët janë në shërbim të qytetarëve. 
Takimi përfundoi në ora 14:39  me gjithsej 70 pjesëmarrës prej tyre gra 36, burra 34. 

Procesmbajtëse: Mimoza Hashani 

REPUBLIKA E KOSOVËS 
REPUBLIKA KOSOVA - REPUBLIC OF KOSOVO    

KOMUNA E OBILIQIT 
OPŠTINA OBILIĆ - MUNICIPALITY OF OBILIC

 

Debat Publik me Qytetarë 
 

“Projektbuxheti i Komunës së Obiliqit për vitin 2027 dhe Vlerësimet për vitet 2028-2029” 

 

PROCESVERBAL 

 

Obiliq- Salla e Kuvendit Komunal 

Data: 22.09.2026 
Ora e fillimit: 14:00 

Të pranishëm në këtë debat publik ishin: Nënkryetari i Komunës z.Berat Gashi, Drejtori i DEFZH-së Besnik 
Krasniqi, drejtor të Drejtorive të ndryshme, qytetarë, anëtarë të grupeve punuese për projektin e buxhetimit me 
pjesëmarrje dhe konsultime publike. 

Mbledhjen e hapi Drejtori i DEFZH, Besnik Krasniqi, i cili para të pranishmëve prezantoi Kornizën Afatmesme 
Buxhetore 2027-2029, theksoi rëndësinë e planifikimit të kujdesshëm të buxhetit për të siguruar financimin e 
investimeve kapitale që përmirësojnë infrastrukturën, edukimin, shëndetësinë dhe cilësinë e jetës për banorët e 
Obiliqit Drejtori i DEFZH-së Besnik Krasniqi para të pranishmëve prezantoi buxhetin për vitin 2027-29:  

Totali i Buxhetit – 17,031,570.00 € 

➢ Granti i përgjithshëm – 5,315,760.00 € 
➢ Granti specifik për arsim – 4,056,661.00 € 
➢ Granti specifik për shëndetësi – 1,532,038.00 € 

 

Ligji për Obiliqin  (05/L-044) – 4,518,087.00 € 

Të hyrat vetanake – 1,609,024.00 € 

 

Ndarja ekonomike: 

➢ Paga dhe mëditje – 6,829,820.00 €  
➢ Mallra dhe shërbime – 2,372,033.€  
➢ Shpenzime komunale – 379,500.00 €  
➢ Subvencione dhe transfere – 1,315,000.00 €  
➢ Investime kapitale – 6,135,217.00 € 

 Nënkryetari i Komunës z.Berat Gashi e merr fjalën dhe e flet në lidhje me planifikimin buxhetor, dhe inkurajon 
të pranishmit të bëjnë propozime, sugjerime apo ndonjë pyetje në lidhje me ndonjë paqartësi.  

Pas prezantimit të Buxhetit për vitin 2027/29, Nënkryetari i Komunës z.Berat Gashi hapi debat për komente, ide 
dhe propozime për të pranishmit: 

• Izet Grajqevci: A keni planifikuar diçka për bletarët në këtë vit? 

• Besnik Krasniqi (Drejtor i DEFZH): Këto i keni tek kategoria subvencione tek Drejtoria e Bujqësisë. 

• Berat Gashi (Nënkryetar i Komunës): Tek Drejtoria e Bujqësisë prej Grandit dhe të hyrave vetanake 
janë të planifikuar rreth 530.000 euro kategoria e Subvencioneve që të ndahen dhe kategorizohen edhe 
llojet e subvencioneve. 

• Ganimete Aliu: I kam përcjell dy kërkesa rritja e subvencioneve të Kryetarit prej 10.000 euro ku do të 
dedikohen për Barazi Gjinore- Drejtat e Njeriut nuk e di a do të pranohet kjo. Dhe kërkesa tjetër ka të 
bëjë për shujtën e punëtoreve ku është një vlerë diku rreth 237.000 euro dhe uroj që këto dy kërkesa të 
realizohen sepse ja vlen të inkorporohen dhe të realizohen në buxhet. 

• Berat Gashi (Nënkryetar i Komunës): Besoj që dyja kanë mu trajtuar me seriozitet dhe do të 
realizohen. 

 
Në fund të takimit, Nënkryetari i Komunës z. Berat Gashi, falënderoi të gjithë pjesëmarrësit për pjesëmarrjen 
dhe angazhimin e tyre, dhe të gjithë zyrtarët të cilët janë në shërbim të qytetarëve. 
 

Takimi përfundoi në ora 14:20  me gjithsej 43 pjesëmarrës prej tyre gra 22, burra 21 

Procesmbajtëse: Mimoza Hashani 
 


